
Munduko herrialderik zoriontsuenak 
Nazio Batuen Erakundeak seigarren 
aldiz munduko herrialde zoriontsuenen 
zerrenda osatu du. Baina, zoriontasuna 
neur al daiteke? Eta zerk erabakitzen du 
herritarrak zoriontsuak diren edo ez? 
Gai hori aztertzen duen elkarrizketa 
entzungo duzu. Hortik abiatuta, 
jarduera hauek egingo dituzu.
● Herrialde zoriontsua izateko gakoak. 

Audioa entzun ondoren, galderei 
erantzun.

● Herrialde zoriontsuenen rankinga. 
Rankingari buruzko iritzia eman eta 
taldekideekin komentatu.

Herrialde zoriontsu izateko gakoak 

Elkarrizketa honetan munduko herrialde zoriontsuenen rankingari eta zoriontasunari 
buruz hitz egingo dute. Elkarrizketa entzun ondoren, erantzun beheko galderei.

1. Ranking hori osatzeko zein neurgailu erabili dituzte?
 
____________________________________________________________________________
 
2. Mertxek logikoa ikusten du herrialde nordikoak rankingaren goreneko postuetan egotea. Zein arrazoi 
ematen du?
 
____________________________________________________________________________
 
3. Ranking horretan zein irizpide sartu beharko litzateke, Mertxeren ustez?
 
____________________________________________________________________________
 
3. Zer dio Mertxek zoriontasunari buruz?

____________________________________________________________________________



Herrialde zoriontsuenen rankinga

Behean dituzu ranking horretan 
Nazio Batuen Erakundeak 2017. 
urtean zoriontsuenak 
kontsideratu zituzten lehen 10 
herrialdeak, eta erabili diren 
zenbait irizpide. Binaka, beheko 
galderei erantzun eta komentatu 
taldean.

10 herrialde zoriontsuenak:

1. Norvegia
2. Danimarka
3. Islandia
4. Suitza
5. Finlandia
6. Holanda
7. Kanada
8. Zeelanda Berria
9. Australia
10. Suedia

Zenbait irizpide:     Diru-sarrerak
    Zaintza
    Zintzotasuna
    Osasuna
    Eskuzabaltasuna
    Gobernatzeko modu ona
    Askatasuna

Taldean hitz egiteko gida
1. Ados zaude rankinga egiteko kontuan hartu diren irizpideekin? Zein 
irizpide kendu edo gehituko zenuke?

2. Zure ustez, Euskal Herriak zein postu beteko luke?

3. Zein ote da azken postuan dagoen herrialdea?

Erantzuna

1. Ranking hori osatzeko zein neurgailu erabili dituzte?
 (Bizi-itxaropen altua, babesa eta aukera sozial handiak eta erabakiak hartzeko ahalmena izatea; 
eta azkenik, ustelkeria txikia izatea)
 
2. Mertxek logikoa ikusten du herrialde nordikoak rankingaren goreneko postuetan egotea. Zein 
arrazoi ematen du?
(Herrialde horietan ongizateko gizartearen baldintza guztiak betetzen direlako)
 
3. Ranking horretan zein irizpide sartu beharko litzateke, Mertxeren ustez? 
(Politika publikoetan justizia soziala izatea)
 
3. Zer dio Mertxek zoriontasunari buruz?
(Gaur egun zoriontasuna negozio bilakatu dela)

Transkripzioa

KAZETARIA.- Erreportaje horretan aipatzen zenuen nola Nazio Batuen Erakundeak ranking bat 
ere egiten duen 156 herrialdeen ranking bat, nor den edo zein herrialde den zoriontsuena, hori 
argituz. Eta beno kontuan hartzen dituzten beno ba gaiak edo neurgailuak dira bizitza-itxaropen 
altuena dutenak, babesa eta aukera sozial gehien dituzten herrialdeak, erabakiak hartzeko 
ahalmena dutenak, korrupzio [ustelkeria] txikia duten herrialdeak. Beno, horiek nolabait daude 
ranking horretan altuen. Beno eta hasteko eta behin, galdera datorkidan burura, beharrezkoa da 
zoriontasuna neurtzea eta zoriontasunari horrela erreparatzea? Zer esango zenukete bikote?
MERTXE AIZPURUA.- Beno, ez dakit beharrezkoa den. Beharrezkoa dena dira beste aldagai 
batzuk sartzea eta politika publikoetan ba justizia sozialari dagozkion neurgailuak sartzea ez? 
Zoriontasuna ez dakit neur daitekeen edo ez? Kuriosoa da ranking horretan ere begiratzen baldin 
badugu ba beno beti dira herrialde nordikoak ateratzen direnak garaile. Ba batzuetan Suedia da 
eta beste batzuetan Danimarka da eta beno hortxe ibiltzen dira, eta beno logika bat  badu ez? 
Azken finean, ongizateko gizartearen aldagai guztiak hor ematen direlako ez?
Nik ez diot sinesgarritasun gehiegirik ematen. Egia da azkenaldi honetan zoriontasuna negozio 
bat bilakatu dela eta badirudiela dena, dena bustitzen duela, ez? Baina beno, ez dakit, mende berri 
honen gaixotasuna depresioa den bezala, nik uste dut zoriontasuna dela edo zoriontasunaren 
inguruko negozioa dela ez? …  gailentzen ari dena. 

